
						З пляцоўкі Вікікрыніцы

					

					


					
					
					Гэта старонка не была вычытаная
Во, сербануўшы трохі гары,

Грыгор хваліць стаў акуляры.

Нарэшце гэтак адмачыў

(Хмель, бытцам, розум замуціў):

„Во, дай-жэ, Божэ, мой паночку,

Здароўя гэтым шкляным вочкам:

Лепш панскіх сьвецяць, каб не зглазіць,

А тые хай хоць павылазяць!“

РАКІ












Пан ды пану слаў гасьцінец — поўну торбу ракоў.

Даў пры гэтым ліст і кажэ: „Не пазьніся-ж, Якоў!“

— „Добра, пане!“ Во, назаўтра, толькі днець зачало,

Якоў торбу ўспёр на плечы баржджэй, як папала.

Ліст укінуў за кашулю, глынуў квасу з жбана

І папёрся с тым гасьцінцэм пасланцом да пана.

Дзень пагодны, сонцэ с поўдня і пячэ, і смаліць;

Якоў з ракамі па шляху без аддышкі смаліць;

Дзёр, як мог, аж зьліўся потам, змок, знібыткаваўся,

Мінуў поле, ў бор зялёны ледзьве ўжо дабраўся:

Ледзьве торбу здалеў скінуць, так прыстаў з дарогі;

Усё чыста адабрало: плечы, крыж і ногі,

Сьверб па скуры упацеўшай бегае, як блохі,

Згаладаў ён, дух чуць зводзіць. Рад спачыць хоць трохі,

Лёг, пад ёлкай расцягнуўся і салодка дрэме —

Сонцэ з верху, як агнішчэ, прыпекае ў цемя.

Якоў сьпіць, раскінуў ногі, ляжыць, як завала,

Язык выткнуў цераз зубы, як вужака джала.

Сьпіць, сапе, храпе, мармочэ, стогне, як авечка.

А тым часам ракі неяк вылезьлі з мяшэчка.

Праз гадзіну іх не стало: ўсе у чыстым боры.

Распаўзліся па мураўцы — хто, куды, каторы.

Ужо сонцэ нізець стало, як прачнуўся Якоў.

Хваць за торбу!.. аж пустая — чуць ён не заплакаў.

Кляў, іх каяў — нема карысьці. Што пачаць — ня знае:

Ні лавіць іх, ні ліст несьці, — стаіць, пагледае.

Думаў, думаў і наважыў пану ліст адносіць —

Адпрашуся, трохі змоўчу, калі загалосіць.

Гэтак мысліць. Праз гадзіну быў ужо у пана;

Даў у рукі ліст, с самога льецца пот, як с крана.

У дрыжаку, жар кідае; моцна зябіць стало —

Гэтак Якова неўдача раптам разабрала,

